 ЌОНУНИ ЉУМЊУРИИ ТОЉИКИСТОН 

 
Дар бораи монополияњои табиї    

(Ахбори Маљлиси Олии Љумњурии Тољикистон  с.2007, №3, мод.168; с.2008, №10. мод.814)
БОБИ 1. Муќаррароти умумї

Моддаи 1. Маќсади  Ќонуни мазкур

Ќонуни мазкур асосњои њуќуќии сиёсати давлатиро оид ба монополияњои табиї дар Љумњурии Тољикистон муайян месозад ва барои ба даст овардани мувозинаи манфиатњои истеъмолкунандагон ва субъектњои монополияњои табиї, ки  дастрасии молњои (корњои, хизматрасонињои) пешнињодшавандаи ин субъектњоро ба истеъмолкунандагон ва фаъолияти самараноки субъектњои монополияњои табииро таъмин менамояд,  равона шудааст.

Моддаи 2. Доираи амали Ќонуни мазкур

Ќонуни мазкур   муносибатњоеро танзим мекунад, ки дар бозори мол (кор, хизматрасонї) ба амал омада, бо мављудият ва фаъолияти субъектњои монополияњои табиї алоќаманд мебошанд.

Муќаррароти  Ќонуни мазкур ба амалњои (беамалии) субъектњои монополияњои табиї, муассисони (иштирокчиёни) онњо, ки берун аз њудуди Љумњурии Тољикистон анљом дода мешаванд, низ пањн мегарданд, агар ин амалњо (беамалї) мухолифи Ќонуни мазкур бошанд ва ба истеъмолкунандагони молњои (корњои, хизматрасонињои) монополияњои табиии Љумњурии Тољикистон зарар расонида тавонанд.

Амали  Ќонуни мазкур нисбати соњибкорони инфиродї ва шахсони њуќуќие, ки фаъолияти ба соњаи монополияи табиї тааллуќдоштаро танњо бо бунёд ва истифодаи объектњо бо маќсади  таъмини  эњтиёљоти худї   амалї месозанд, татбиќ намегардад.

Барои субъекти бозор, ки фаъолияти мутобиќи  Ќонуни мазкур ба соњаи монополияи табиї тааллуќдоштаро анљом медињад, танзим ва назорати давлатї танњо нисбати чунин фаъолият татбиќ мегардад.

Моддаи 3. Ќонунгузории Љумњурии Тољикистон дар бораи монополияњои табиї
Ќонунгузории Љумњурии Тољикистон дар бораи монополияњои табиї ба Конститутсияи  (Сарќонуни) Љумњурии Тољикистон  асос ёфта, аз Ќонуни мазкур , дигар санадњои меъёрии њуќуќии Љумњурии Тољикистон ва инчунин санадњои њуќуќии байналмилалии эътирофнамудаи  Тољикистон иборат мебошад. 

Моддаи 4. Мафњумњои асосї 

Дар   Ќонуни мазкур мафњумњои асосии зерин истифода мешаванд:

- монополияи табиї – њолати бозори мол (кор, хизматрасонї), ки њангоми он ташкил кардани шароити раќобатнок  барои ќонеъ гардонидани талабот ба намудњои муайяни молњо (корњо, хизматрасонињо) ѓайриимкон  аст ё ин амал бо  назардошти хусусиятњои хоси  технологии истењсолот  (бинобар хеле кам шудани харољот ба воњиди мол вобаста ба афзоиши  њаљми истењсолот) аз нигоњи иќтисодї матлуб  намебошад;

- субъекти монополияи табиї – субъекти хољагидор (шахси њуќуќї), ки ба истењсоли (фурўши) молњо, иљрои кор ва (ё) хизматрасонї ба истеъмолкунандагон дар шароити монополияи табиї машѓул аст;

- хизматрасонии умумї - истењсоли молњо ва пешнињод намудани хизматрасонї (иљрои кор)   аз љониби субъекти монополияи табиї барои њамаи  истеъмолкунандагон дар њудуди муайяни Љумњурии Тољикистон, ки дар он субъектњои монополияи табиї  фаъолият бурда, ќодиранд молњоро (корњо, хизматрасонињоро)  пешнињод намоянд;

- истеъмолкунандаи молњои (корњои, хизматрасонињои) субъекти монополияи табиї - шахсони воќеї ё њуќуќї, ки молњои (корњои, хизматрасонињои)  субъекти монополияи табииро  харидорї менамоянд; 

- тариф (нарх) – ифодаи пулии арзиши молњои (корњои, хизматрасонињои) субъекти монополияи табиї, ки аз љониби маќомоти ваколатдор тасдиќ гардидааст (минбаъд - тариф);

- сметаи тариф – маълумоти љамъбастї дар хусуси моддањои  даромаду харољоти субъекти монополияи табиї, ки њар сол аз љониби маќомоти ваколатдор тасдиќ карда мешавад;

- тарифи муваќќатии љубронкунанда – тарифе, ки аз љониби маќомоти ваколатдор бо маќсади љуброни зарари ба истеъмолкунандагон расонидаи субъекти монополияи табиї  муќаррар карда мешавад; 

- коэффитсиенти муваќќатии пасткунанда – бузургие, ки аз љониби маќомоти ваколатдор муќаррар шуда, бо маќсади њимояи манфиатњои истеъмолкунандагон ва субъекти монополияи табиї барои њисоби тариф истифода  бурда  мешавад;

- муњокимаи оммавї - расмиёти муњокимаи лоињаи тарифњо ё сатњи нињоии онњо барои молњои (корњои, хизматрасонињои) танзимшавандаи субъекти монополияи табиї бо даъвати  намояндагони маќомоти њокимияти давлатї, истеъмолкунандагон ва  иттињодияњои љамъиятии онњо, воситањои ахбори омма ва субъектњои монополияи табиї;

- маќомоти ваколатдор – маќомоти давлатие, ки  фаъолияти соњањои   монополияи табииро  назорат ва танзим менамояд.

Мафњумњои «мол», «бозори мол», «субъекти хољагидор»,  «гурўњи шахсон» ба маъноњое истифода бурда мешаванд, ки дар моддаи 3 Ќонуни Љумњурии Тољикистон «Дар бораи раќобат ва мањдудкунии фаъолияти инњисорї дар бозорњои мол»  зикр гардидаанд.

Моддаи 5. Соњаи фаъолияти субъектњои монополияњои табиї 

Ќонуни мазкур фаъолияти субъектњои монополияи табииро дар соњањои зайл танзим менамояд:

- хизматрасонї дар мавриди њамлу наќли нафт ва мањсулоти нафтї  тавассути ќубурњои магистралї;

- хизматрасонї дар мавриди харид ва интиќоли гази табиї тавассути ќубурњои магистралї ва (ё) таќсимкунанда, истифодаи дастгоњњои газтаќсимкунанда ва ќубурњои газгузаронии ба онњо вобаста;

- хизматрасонї дар мавриди истењсол, интиќол ва (ё) таќсими нерўи барќ ва (ё) гармї;

- хизматрасонии  њамлу наќл  тавассути роњи оњан;

- хизматрасонии терминалњои наќлиёт, фурудгоњњои њавої ва аэронавигатсия;

- хизматрасонии  алоќаи барќї,  почта  ва телекоммуникатсия бо истифодаи хатњои шабакањои мањаллї; 

- хизматрасонии  хољагии об  ва (ё)  системаи канализатсия;

- хизматрасонии њамлу наќл тавассути роњњои њавої дар самтњои мањаллї.

Субъектњои монополияњои табиї ба Фењристи субъектњои монополияњои табиї, ки аз бахшњои љумњуриявї ва мањаллї иборат мебошанд, бо нишондоди намудњои молњои (корњои, хизматрасонињои)  пешнињодшавандае, ки дар доираи  танзими Ќонуни мазкур ќарор доранд,  ворид мегарданд.

Тартиби ба Фењристи субъектњои монополияњои табиї ворид ва аз он хориљ намудани субъектњо  аз тарафи маќомоти давлатие, ки  назорат ва танзими давлатиро дар соњањои монополияњои табиї ба амал мебарорад, муќаррар карда мешавад.

Ба   боздоштани гузариши субъектњои соњањои монополияњои табиї аз њолати монополияњои табиї ба њолати бозори раќобатнок дар  мавриди мављудияти асоснокии иќтисодии чунин гузариш   иљозат дода намешавад.

БОБИ 2. Назорати давлатии монополияњои табиї

Моддаи 6. Усулњои танзими фаъолияти субъектњои монополияњои табиї

Аз љониби маќомоти ваколатдор метавонанд усулњои зерини танзими фаъолияти субъектњои монополияњои табиї истифода шаванд:

- танзими нархе, ки ба воситаи муайян ва тасдиќ намудани тарифњо ва ё сатњи нињоии онњо амалї мегардад;

- муайян намудани истеъмолкунандагоне, ки хизматрасонї ба онњо њатмист ва таъмини  њадди аќали хизматрасонї ба онњо дар сурати мављуд набудани имконияти ќонеъ гардонидани тамоми талабот ба моли (кори, хизматрасонии) аз љониби субъектњои монополияи табиї истењсолшаванда (фурўхташаванда) бо назардошти зарурати њифзи њуќуќ ва манфиатњои ќонунии шањрвандон.

Маќомоти ваколатдор ќарорро оид ба истифодаи усулњои дар Ќонуни мазкур пешбинишудаи танзим нисбати субъекти мушаххаси монополияи табиї дар асоси тањлили фаъолияти он, бо назардошти таъсири усули интихобшаванда њамчун омил барои  баланд бардоштани сифати молњои (корњои, хизматрасонињои) истењсолшаванда (фурўхташаванда) ва њамчунин барои  ќонеъ гардонидани эњтиёљот нисбат ба онњо  ќабул мекунад ва њамзамон, ба асоснокии харољот бањо дода, њолатњои зеринро ба инобат мегирад:

- харољоти истењсоли (фурўши) молњо (корњо, хизматрасонињо), аз  љумла музди мењнат, арзиши ашёи хом ва мањсулот, харољоти иловагї;

- андозњо ва пардохтњои дигар;

- арзиши воситањои асосии истењсолї, талабот ба сармоягузорї барои азнавистењсолкунии онњо зарурбуда ва њисобњои истењлокї (амортизатсионї);

- фоидаи пешбинишаванда дар мавриди фурўши молњо (корњо, хизматрасонињо)  аз рўи тарифњои гуногун;

- дурии  гурўњњои гуногуни истеъмолкунандагон аз мањали истењсоли молњо;

- мутобиќати сифати молњои (корњои, хизматрасонињои) истењсолшаванда (фурўхташаванда) ба талаботи истеъмолкунандагон.

Дар мавриди ќабули ќарор дар бораи истифодаи усулњои танзими фаъолияти субъекти мушаххаси монополияи табиї маќомоти ваколатдор ўњдадор аст, ки иттилооти аз љониби шахсони манфиатдор дар бораи фаъолияти субъекти монополияи табиї пешнињодгардидаро баррасї намояд.

Моддаи 7. Тартиби пешнињоди лоињањои тарифњои субъекти монополияњои табиї

Њангоми зарурати тасдиќи (таѓйири) тарифњои молњои (корњои, хизматрасонињои) пешнињодшаванда субъекти монополияи табиї ба маќомоти ваколатдор њуљљатњоро барои баррасии тарифњо пешнињод менамояд.

Субъекти монополияи табиї вазифадор аст, ки сметаи тариф ва лоињањои тарифњои молњои (корњои, хизматрасонињои) худро  як моњ пеш аз  мўњлати амалї  гардидани онњо  пешнињод созад.

Дар њолати бо ташаббуси маќомоти ваколатдор  аз нав баррасї намудани тарифњо,  субъекти монополияи табиї вазифадор аст, ки  дар мўњлати як моњ њисобњои аз нигоњи иќтисодї асоснок ва иттилооти дигарро, ки барои тасдиќи тарифи нав зарур аст, пешнињод намояд.

Лоињањои тарифњои молњои (корњои, хизматрасонињои) субъектњои монополияи табиї аз љониби маќомоти ваколатдор дар мўњлати як моњ баррасї карда мешаванд, агар њисобњои аз нигоњи иќтисодї асоснок мутобиќи талаботи моддаи 6 Ќонуни мазкур сари ваќт  пешнињод гардида бошанд.

Моддаи 8.  Тартиби баррасии лоињањои тарифњои субъектњои монополияњои табиї
Дар сурати ворид шудани пешнињод оид ба таѓйир додани тарифњои амалкунандаи (ё сатњи нињоии тарифњои) молњои (корњои, хизматрасонињои) субъектњои монополияњои табиї, маќомоти ваколатдор:

- ташхиси  иќтисодї, молиявї ва дар њолатњои зарурї ташхиси техникии лоињањои тарифњоро мегузаронад;

- дар асоси ташхиси лоињаи  тарифи пешнињодшудаи молњои (корњои, хизматрасонињои) субъектњои монополияи табиї  ќарори пешакї мебарорад.

Њангоми баргузории муњокимаи оммавї маќомоти ваколатдор вазифадор аст, ки  на дертар аз се рўзи пеш аз баргузории муњокима оид ба сана ва мањалли доир шудани он дар нашрияњои чопї иттилоот ба табъ расонад. Муњокимаи оммавї дар мўњлати на дертар  аз дањ рўзи пеш аз санаи ќабули  ќарори нињої оид ба тасдиќи тарифњо барои молњои (корњои, хизматрасонињои) субъекти монополияи табиї гузаронида мешавад.

Тартиби баргузории муњокимаи оммавї аз тарафи маќомоти ваколатдор тасдиќ  карда мешавад.

Моддаи 9.  Тартиби тасдиќи тарифњои субъектњои монополияи табиї

Ќарори нињої  дар хусуси тасдиќи  тарифњои молњои (корњои, хизматрасонињои) субъектњои монополияи табиї бояд ба субъекти монополияи табиї дар мўњлати на дертар аз сї рўз то лањзаи амалї гардидани он фиристода шавад.

Субъекти монополияи табиї вазифадор аст, ки иттилоотро дар хусуси таѓйир ёфтани тарифњо дар мўњлати на  дертар аз бист  рўз то лањзаи амалї гардидани  онњо ба маълумоти истеъмолкунандагон расонад.

Тасдиќи тарифњо бо ташаббуси маќомоти ваколатдор тибќи тартиби умумии муќаррарнамудаи  Ќонуни мазкур  анљом дода мешавад. 

Моддаи 10. Танзими давлатии фаъолияти субъектњои монополияњои табиї

Танзими давлатии фаъолияти субъектњои монополияњои табиї бо роњњои зерин сурат мегирад:

- тасдиќи тариф;

- тасдиќи сатњи нињоии тариф;

- тасдиќи сметаи тарифї;

- тасдиќи коэффитсиенти муваќќатии пасткунанда;

- тасдиќи тартиби махсуси њисоби харољот;

- тасдиќи тартиби пешбурди бањисобгирии алоњидаи фоида, харољот ва активњои истифодашуда аз рўи њар намуди молњо (корњо, хизматрасонињо) ва  дар маљмўъ аз рўи намудњои дигари  фаъолият;

- тасдиќи њадди нињоии фоида;

- тасдиќи тарифи муваќќатии љубронкунанда.

Танзими давлатии фаъолияти субъекти монополияи табиї, ки ба истењсоли нерўи гармї дар нерўгоњњои дорои шакли мухталифи истењсол машѓул мебошад, бо  назардошти њамаљонибаи хусусиятњои режими технологии истењсоли нерўи барќу гармї ва ташаккул додани нархи нерўи барќ  дар бозори раќобатнок  анљом дода мешавад.

Моддаи 11. Назорати давлатї дар соњањои монополияњои табиї

Бо маќсади пешбурди сиёсати самараноки давлатї дар соњањои фаъолияти субъектњои монополияњои табиї маќомоти ваколатдор назоратро  оид ба амалњое анљом медињад, ки бо иштирок  ё нисбати субъектњои монополияи табиї сурат мегиранд ва натиљаи онњо боиси поймол гардидани манфиатњои истеъмолкунандагони молњое (корњое, хизматрасонињое) мешаванд, ки нисбаташон мутобиќи  Ќонуни мазкур танзим сурат мегирад ё боиси монеъ шудан ба гузариши аз нигоњи иќтисодї асосноки бозори молии дахлдор аз њолати монополияи табиї ба њолати бозори раќобатнок мегарданд.

Маќомоти ваколатдор назоратро аз болои амалњои  зерин анљом медињад:

- њама гуна ањдњое, ки дар натиљаи он субъекти монополияи табиї њуќуќи моликиятро ба воситањои асосї, ки  барои истењсоли (фурўши) молњои (корњо, хизматрасонињо) мутобиќи  Ќонуни мазкур танзимшаванда  истифода бурда мешаванд ё  истифода бурда намешаванд, соњиб мешавад;

- сармоягузорињои субъекти монополияи табиї дар истењсоли (фурўши) молњое (корњое, хизматрасонињое), ки нисбати онњо мутобиќи  Ќонуни мазкур танзим сурат намегирад;

- фурўхтан, иљора додан ва ё ањди дигаре, ки дар натиљаи он субъекти хољагї ё  субъекти монополияи табиї њуќуќи ихтиёрдорї ва истифода ё њуќуќи моликиятро ба ќисмате аз воситањои асосии субъекти монополияи табиї, ки  барои истењсоли (фурўши) молњои (корњо, хизматрасонињо)  мутобиќи  Ќонуни  мазкур танзимшаванда  истифода бурда мешаванд ё истифода бурда намешаванд, пайдо мекунад;

- азнавташкилдињї ва барњамдињии субъекти монополияи табиї.

Барои иљрои амалњои  ќисми дуюми моддаи мазкур  субъекти монополияи табиї вазифадор аст, ки ба маќомоти ваколатдор оид ба додани ризоият барои  иљрои чунин амалњо дархост пешнињод намояд ва иттилооти барои ќабули ќарор зарурро  пешнињод намояд.

Маќомоти ваколатдор њуќуќи рад намудани дархостро дорад, агар амали дар он зикршуда ба натиљањои манфии дар ќисми якуми моддаи мазкур пешбинишуда оварда расонад, инчунин дар њолатњое, ки аз тарафи дархостдињанда њамаи њуљљатњои зарурї пурра пешнињод нагардидаанд ва ё дар љараёни баррасии онњо муќаррар гардад, ки маълумотњои дар онњо љойдошта, ки барои ќабули ќарор ањамияти муњим доранд, эътимоднок нестанд.

Маќомоти ваколатдор на дертар аз сї рўзи баъди ќабули дархост ба дархостдињанда ба таври хаттї дар бораи ќарори худ, яъне розї будан ё рад кардан хабар медињад. Сабабњои рад гардидани дархост бояд асоснок бошанд.

Дар сурати барои ќабули ќарор пайдо шудани зарурияти гирифтани маълумоти иловагї, маќомоти ваколатдор њуќуќ дорад, ки аз дархосткунанда онро  талаб карда,  мўњлати баррасии дархостро  то сї рўз зиёд намояд, ба шарте, ки ин талабнома дар як  ваќт бо огоњинома дар бораи дароз кардани мўњлати баррасии дархост ба дархосткунанда на дертар аз понздањ рўзи  баъди ќабули  дархост  фиристода шавад.

Шахс ва ё гурўњи шахсоне, ки дар натиљаи харидории сањмия дар бозор аз сармояи оинномавии субъекти монополияи табиї ва ё дар натиљаи ањдњои дигар, аз љумла аз тариќи шартномањои супориш, идораи ба боварї асосёфта ва гарав ба бештар аз 0,5 фоизи теъдоди умумии овозњои ба тамоми сањмияњои сармояи оинномавии ба субъектњои монополияи табиї тааллуќдошта соњиб гардидаанд, вазифадоранд, ки дар ин бора ва инчунин дар бораи њамаи њолатњои таѓйири теъдоди овозњои ба онњо тааллуќдошта маќомоти ваколатдорро дар мўњлати се рўзи ба он соњиб шудан, огоњ созанд. Њамин гуна ўњдадориро субъекти монополияи табиие низ дорад, ки  бештар аз 0,5 фоизи шумораи умумии овозњои ба тамоми сањмияњо тааллуќдоштаи субъекти дигари хољагидорро соњиб гардидааст. 

Моддаи 12. Ќабули ќарор оид ба татбиќ намудан, таѓйир додан ё ќатъи танзими фаъолияти субъектњои монополияи табиї аз љониби маќомоти ваколатдор

Ќарор оид ба њамаи масъалањои татбиќ намудан, таѓйир додан ё ќатъи танзими фаъолияти субъектњои монополияњои табиї, инчунин истифодаи усулњои танзими пешбининамудаи  Ќонуни  мазкур аз љониби маќомоти ваколатдор дар мўњлати на дертар аз як моњ баъд аз ворид гардидани мурољиати субъекти монополияи табиї  ќабул карда  мешавад. Рад кардани (ќисман рад кардани)  ќабули  пешнињоди  воридшуда бояд асоснок карда шавад.

БОБИ 3. Маќомоти ваколатдор дар соњаи танзими фаъолияти монополияњои табиї

Моддаи 13. Маќомоти ваколатдори танзимкунандаи фаъолияти субъектњои монополияњои табиї
Танзим ва назорати фаъолияти субъектњои монополияњои табииро маќомоти давлатии  аз тарафи Њукумати Љумњурии Тољикистон ваколатдоршуда (минбаъд - маќомоти ваколатдор) анљом медињад.

Моддаи 14. Вазифањо ва њуќуќњои маќомоти ваколатдор 

Маќомоти ваколатдор вазифањои асосии зеринро иљро мекунад:

- Фењристи субъектњои монополияњои табииеро, ки нисбаташон танзими давлатї ва назорат татбиќ мегарданд,  тартиб  медињад  ва пеш мебарад;

- усулњои танзими мутобиќи  Ќонуни мазкур пешбинигардидаро, ки нисбати субъекти мушаххаси монополияи табиї истифода мегарданд, муайян месозад;

- дар доираи салоњияти худ риояи талаботи Ќонуни мазкурро назорат менамояд;

- шартномањои намунавиро, ки аз љониби субъектњои монополияњои табиї бо истеъмолкунандагон баста мешаванд, тањия ва тасдиќ менамояд;

- дастурамали тартиби муайян, тасдиќ ва љорї намудани тарифњо ва сметаи тарифии молњои (корњои, хизматрасонињои) субъектњои монополияњои табиї, ќоидањои  ташаккул ва пешбурди Фењристи субъектњои монополияњои табиї, ќоидањои тартиби баррасии парвандањоро дар бораи вайронкунии  Ќонуни  мазкур тањия ва  тасдиќ менамояд;

- мувофиќи тартиби муќарраргардида оид ба такмил додани ќонунгузорї дар бораи монополияњои табиї пешнињодњо  ирсол менамояд;

- таљрибаи татбиќи ќонунгузории Љумњурии Тољикистон дар бораи монополияњои табииро љамъбаст карда, дар асоси он тавсияњои методї тањия ва тасдиќ менамояд.

Маќомоти ваколатдор њуќуќњои зеринро доро мебошад:

- ќарорњои барои субъектњои монополияњои табии иљроишашон њатмиро доир ба љорї намудан, таѓйир  додан ё ќатъ кардани  танзим, доир ба истифодаи усулњои танзими мутобиќи   Ќонуни мазкур  пешбинишуда, аз љумла доир ба муќаррар кардани тарифњо  ќабул менамояд;

- дар доираи салоњияти худ нисбати ќонунвайронкунии мављудбудаи соњаи монополияњои табиї оид ба  пешгирии  вайронкунии  Ќонуни мазкур  ва бартараф намудани оќибатњои он ќарор  ќабул менамояд;

- тарифњои молњои (корњои, хизматрасонињои)  танзимшавандаи субъектњои монополияњои табиї ё њадди нињоии онњоро бо назардошти талабот ба сифати онњо, ки аз љониби маќомоти давлатї дар доираи салоњияти онњо муќаррар  шудаанд, тасдиќ менамояд;

- ба субъектњои монополияњои табиї дар ин хусус амрњои иљрояшон њатмї медињад: 

а) доир ба ќатъи вайронкунии  Ќонуни мазкур, аз љумла доир ба бартараф намудани оќибатњои он;

б) доир ба бастани шартнома бо истеъмолкунандагоне, ки бояд њатман ба онњо хизмат расонида шавад (мањсулот пешнињод карда шавад); 

в) доир ба ворид намудани таѓйирот ба  шартномањо;

г) дар бораи ба буљет гузаронидани тамоми маблаѓи фоидаи дар натиљаи амалњои вайрон кардани  Ќонуни мазкур  бадастомада;

- ба маќомоти њокимияти давлатї, маќомоти иљроияи мањаллии њокимияти давлатї, маќомоти худидоракунии мањаллї дар бораи бекор кардан ё таѓйир додани ќарорњои ќабулнамудаи онњо, ки ба  Ќонуни мазкур  мутобиќат надоранд, амрияњои иљроишашон њатмиро равон мекунад;

- дар бораи ба Фењрист дохил кардани субъекти монополияњои табиї ва  хориљ кардан аз он  ќарор  ќабул мекунад;

- дар мавриди таѓйири тарифњои молњои (корњои, хизматрасонињои) субъектњои монополияњои табиї ташаббус зоњир  менамояд;

- бо тартиби муќаррарнамудаи ќонунгузории Љумњурии Тољикистон аз болои хариди анљомдодаи субъектњои монополияњои табиї назорат  менамояд;

- ба суд бо ариза  мурољиат менамояд ва инчунин дар суд њангоми баррасии парвандањои вобаста ба татбиќ ва вайрон кардани  Ќонуни мазкур  иштирок менамояд;

- сметаи тарифии субъекти монополияњои табииро њар сол тасдиќ менамояд;

 - иљро гардидани сметаи тарифиро аз љониби субъекти монополињои табиї  назорат  менамояд;

- дар мувофиќа бо маќомоти ваколатдор дар соњаи фаъолияти нархгузорї  тартиб ва шартњои гузаронидани азнавнархгузории воситањои асосии субъекти монополияњои табииро тасдиќ менамояд;

- доир ба татбиќи ќонунгузории Љумњурии Тољикистон дар бораи  монополияњои табиї тавзењот  медињад; 

- ваколатњои дигареро, ки санадњои меъёрии њуќуќї муќаррар кардаанд, иљро менамояд.

Моддаи 15. Ваколати маќомоти ваколатдор оид ба танзими бевоситаи  манфиатњои  моликияти давлатї
Ќонуни мазкур аз љониби маќомоти ваколатдор мустаќиман нисбат  ба манфиатњои моликияти давлатї њангоми ба вуќўъ пайвастани  фаъолияти зидди раќобат, сўиистифодаи шароити бозор, маќоми бартариятдошта ё инњисорї татбиќ мегардад. Чунин  истифодаи њуќуќ бе дахолати маќомоти њокимияти давлатї, маќомоти иљроияи мањаллии њокимияти давлатї, маќомоти худидораи мањаллї анљом дода мешавад. Дахолати мазкур њамчун амале баррасї мегардад, ки раќобатро мањдуд месозад ва муќаррароти  Ќонуни мазкурро вайрон мекунад.  

Моддаи 16. Њуќуќи дарёфти маълумот дар бораи фаъолияти субъектњои монополияи табиї
Бо маќсади иљрои вазифањои  маќомоти ваколатдор  кормандони он њуќуќ доранд, ки  дар бораи фаъолияти субъектњои монополияњои табиї, аз маќомоти њокимияти давлатї, маќомоти иљроияи мањаллии њокимияти  давлатї, маќомоти худидораи мањаллї, инчунин субъектњои монополияњои табиї маълумот  талаб   намоянд ва бе мамониат аз онњо истифода баранд.

Субъектњои монополияњои табиї, маќомоти њокимияти давлатї, маќомоти иљроияи мањаллии њокимияти давлатї, маќомоти худидораи мањаллї  ўњдадоранд, ки бо талаби маќомоти ваколатдор њуљљатњои эътимодбахш, тавзењот дар шакли хаттї ё шифоњї ва дигар иттилооти заруриро барои амалї гардонидани вазифањои мутобиќи  Ќонуни мазкур пешбинигардида   пешкаш намоянд.

Маълумотњое, ки сирри тиљоратї доранд ва аз тарафи маќомоти ваколатдор дар асоси моддаи мазкур дастрас шудаанд, набояд ошкор гарданд.

Моддаи 17. Додани иттилоот аз тарафи маќомоти ваколатдор дар бораи ќарорњои ќабулкардаи он

Маќомоти ваколатдор вазифадор аст, ки аз тариќи воситањои ахбори умум дар мўњлати сї рўз баъд аз ќабули ќарори дахлдор иттилооти зеринро  дињад:

- дар бораи ќарорњои ќабулкарда доир ба љорї намудан, таѓйирот ё ќатъи танзими фаъолияти субъектњои монополияњои табиї;

- дар бораи ба Фењристи субъектњои монополияњои табиї дохил намудан ё хориљ кардан аз он;

- дар бораи истифодаи усулњои танзими фаъолияти субъектњои монополияњои табиї;

- дар бораи нишондињандањои мушаххас ва талаботе, ки аз љониби маќомоти ваколатдор ба субъектњои монополияњои табиї пешнињод мегарданд;

- дар бораи њамаи њолатњои ба љавобгарї кашида шудани шахсони масъул барои вайрон намудани  Ќонуни мазкур. 

БОБИ 4. Њуќуќ ва ўњдадорињои истеъмолкунандагон ва субъектњои монополияи табиї

Моддаи 18. Њуќуќ ва ўњдадорињои субъекти монополияи табиї

Субъекти монополияи табиї њуќуќ дорад:

- ба маќомоти ваколатдор  оид ба тасдиќи тарифи молњои (корњои, хизматрасонињои) танзимшаванда  ё њадди нињоии он дархост пешнињод намояд;

- тарифњои молњои (корњои, хизматрасонињои) пешнињодшавандаро дар давраи амали тарифњо бо мувофиќаи маќомоти ваколатдор барои њама истеъмолкунандагон паст намояд;

- њангоми аз љониби маќомоти ваколатдор ќабул гардидани ќароре, ки ба фаъолият  ва маќоми њуќуќии он дахл дорад, пешнињод  манзур намояд;  

- ба суд нисбат ба амали (беамалии) маќомоти ваколатдор, ки хилофи ќонунгузории Љумњурии Тољикистон мебошад,  шикоят  кунад;

- ба маќомоти ваколатдор ё суд нисбат ба амали (беамалии) субъектњои дигар, ки ба фаъолият, даромад, моликият ва маќоми њуќуќии он таъсир менамояд, шикоят  кунад; 

- аз дигар  њуќуќњое,  ки санадњои меъёрии њуќуќии Љумњурии Тољикистон пешбинї намудаанд, истифода барад.

Субъекти монополияи табиї ўњдадорињои зеринро дорад:

- ќарори маќомоти ваколатдорро, ки хилофи ќонунгузории Љумњурии Тољикистон намебошад, иљро кунад;

- хизматрасонии умумии сифатан баланди истеъмолкунандагони молњоро (корњоро, хизматрасонињоро) бо дарназардошти тарифњои  (нархњои) муќаррарнамудаи маќомоти ваколатдор таъмин намояд;

- ба истеъмолкунандагони молњои (корњои, хизматрасонињои) субъекти монополияи табиї  шароити баробар муњайё намояд, ба истиснои њолатњое, ки пешнињоди молњо (корњо, хизматрасонињо) бо назардошти имтиёзоти  муќаррарнамудаи ќонунгузории Љумњурии Тољикистон амалї гардидаанд;

- мутобиќи ќонунгузорї талаботи техникиеро, ки риоя намудани онњо барои истеъмолкунандагон њатмї мебошад, муќаррар намояд;

- хизматрасонии техникиро гузаронад ва тамѓазании асбобњои њисобкуниро тибќи тартиби муќаррарнамудаи ќонунгузории Љумњурии Тољикистон  таъмин намояд;

- тибќи талаби маќомоти ваколатдор њисоботи молиявї ва иттилооти дигари заруриро  пешнињод намояд;

- усулњо ва технологияи нисбатан самарабахши истењсол ва хизматрасонии монополияњои табииро бо риояи принсипњои амнияти љамъиятї ва бехатарии шањрвандон интихоб намояд;

- санљиши молиявии њарсоларо (аудити њатмиро) аз љониби ташкилотњои аудиторї (аудиторњо) гузаронида, натиљањои онро дар воситањои ахбори умум нашр намояд;

- бо истеъмолкунандагон барои пешнињоди молњо (корњо, хизматрасонї) шартнома  бандад;

- ба вайронкунии њуќуќи истеъмолкунандагон њангоми бастани шартнома барои пешнињоди  молњо (корњо, хизматрасонињо) роњ надињад;

- ќабули пардохтњоро аз истеъмолкунандагон барои молњои (корњои, хизматрасонињои) пешнињодшуда ба воситаи кассањои худ, инчунин бонкњо ва дигар ташкилотњои молиявї таъмин намояд;

- барои истеъмолкунандагон асбобњои њисобкунии хизматрасониро  насб намояд;

- ба маќомоти ваколатдор сметаи тарифиро барои тасдиќ пешнињод намояд.

Субъектњои монополияњои табиї ўњдадоранд, ки дастрасии бозори молњоро  муњайё созанд ва (ё) молњои (корњои, хизматрасонињои)  мутобиќи Ќонуни мазкур танзимшавандаро  тибќи талаботи ќонунгузории зиддимонополї бе истифодаи шартњои дискриминатсионї  пешнињод намоянд.

Моддаи 19. Њуќуќ ва ўњдадорињои истеъмолкунандаи молњои (корњои, хизматрасонињои)  субъекти монополияи табиї

Истеъмолкунандаи молњои (корњои, хизматрасонињои) субъекти монополияи табиї њуќуќ дорад:

- молњои (корњои, хизматрасонињои) субъекти монополияи табииро тибќи тартиб ва тарифњои муќаррарнамудаи маќомоти ваколатдор харидорї намояд, насби асбобњои бањисобгирандаро барои хизматрасонии воќеї талаб кунад;

- ба маќомоти ваколатдор дар хусуси ворид намудани таѓйиру иловањо ба ќарор, ќабули ќарори нав ё бекор кардани ќарорњои амалкунанда бо ариза мурољиат намояд;

- нисбат ба амали (беамалии) маќомоти  ваколатдор, инчунин ќарори ќабулнамудаи он  ба  суд  шикоят  кунад;

- ба  маќомоти ваколатдор ва суд нисбат ба амали (беамалии)  субъекти монополияи табиї, ки хилофи ќонунгузории Љумњурии Тољикистон аст, шикоят  кунад;

- дар муњокимаи оммавии масъалањои  ба  фаъолияти субъектњои  монополияњои табиї алоќаманд  иштирок кунад;

- аз дигар њуќуќњое, ки ќонунгузории Љумњурии Тољикистон пешбинї намудааст, истифода барад.

Истеъмолкунандаи молњои (корњои, хизматрасонињои)  субъекти монополияи табиї  ўњдадор  аст:

- сариваќт ва дар њаљми пурра арзиши молњоро (корњоро, хизматрасонињоро), ки субъектњои монополияи табиї фароњам овардаанд, мутобиќи шартњои шартномаи басташуда  пардозад;

- талаботи техникиеро, ки субъекти монополияи табиї мутобиќи ќонунгузории Љумњурии Тољикистон муќаррар намудааст, иљро кунад.

БОБИ 5.  Муќаррароти хотимавї

Моддаи 20. Хусусиятњои азнавташкилкунї ва барњамдињии субъекти монополияи табиї

Нисбати субъекти монополияи табиї расмиёти азнавташкилкунї ва барњамдињї мутобиќи ќонунгузории Љумњурии Тољикистон татбиќ мегарданд.

Баќайдгирии давлатї ва ќайди бањисобгирии субъекти монополияи табиї, инчунин баќайдгирии ќатъи фаъолияти он аз љониби маќомоти баќайдгиранда танњо бо мувофиќаи маќомоти ваколатдор амалї гардонида мешаванд.

Нисбати субъекти монополияњои табиї  бо маќсади пешгирии таваќќуф ё камшавии воќеии њаљми  молњои (корњои, хизматрасонињои)  пешнињодшаванда расмиёти офиятї татбиќ шуданаш мумкин аст.

Моддаи 21. Асосњои љаримабандии субъектњои монополияњои табиї барои вайрон намудани  Ќонуни мазкур

Субъектњои монополияњои табиї барои амалњои (беамалии) зерин  љаримабандї карда мешаванд:

- баланд кардани тарифњои аз тарафи маќомоти ваколатдор муайяншуда - ба андозаи дањ њазор нишондињанда барои њисобњо; (ќљт 06.10.08 №433)
- пешнињод накардани гувоњнома ба маќомоти ваколатдор  - ба андозаи шашсад маоши њадди аќал;

- иљро накардани ќарори (амри) аз тарафи маќомоти ваколатдор мутобиќи моддаи 14  Ќонуни мазкур додашуда - ба андозаи њашт њазор нишондињанда барои њисобњо; (ќљт 06.10.08 №433)
- ба маќомоти ваколатдор пешнињод кардани маълумоти нодуруст (носањењ, бардурўѓ) - ба андозаи њафтсад нишондињанда барои њисобњо; (ќљт 06.10.08 №433)
- дар мўњлати муќарраргардида бо талаботи маќомоти ваколатдор пешнињод накардани њуљљат ё дигар ахбор, ки барои фаъолияти кории он зарур мебошад - ба андозаи шашсад нишондињанда барои њисобњо. (ќљт 06.10.08 №433) 
Маблаѓи љаримаи аз субъекти монополияњои табиї ситонидашуда дар мўњлати сї рўзи баъди гирифтани ќapop оид ба рўёнидани он ба буљети љумњуриявї  пардохта мешавад.

Барои њар як рўзи таъхири  мўњлати пардохт  ноустуворона ба андозаи як фоизи маљмўи маблаѓи љарима њисоб карда мешавад.

Моддаи 22. Баррасии бањсњо

Бањсњое, ки оиди масъалањои муќаррароти Ќонуни  мазкур ба  миён  меоянд, аз  тарафи  суд  баррасї  карда мешаванд.

Моддаи 23. Љавобгарї  барои вайрон  кардани  Ќонуни мазкур

Шахсони воќеъї  ва  њуќуќї  барои вайрон  кардани Ќонуни  мазкур  мутобиќи  ќонунгузории Љумњурии Тољикистон  ба  љавобгарї  кашида  мешаванд.

Моддаи 24. Дар бораи аз эътибор соќит кардани Ќонуни Љумњурии Тољикистон «Дар бораи монополияњои табиї»

Ќонуни Љумњурии Тољикистон аз 13 декабри соли 1997 «Дар бораи монополияњои табиї» (Ахбори Маљлиси Олии Љумњурии Тољикистон, соли 1997, № 23-24, мод. 358; соли 2001, № 4, мод. 146)  аз эътибор соќит карда шавад.

Моддаи 25. Тартиби мавриди амал ќарор додани Ќонуни мазкур   

Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 








Э.Рањмонов

ш.Душанбе, 5 марти соли 2007

№ 235


